
GOUVÈNÈ CUOMO MANDE DEPATMAN SÈVIS PIBLIK POU KÓMANSE 

PWOSESIS POU ADOPTE STANDA ENÈJI PWÓP 
 

Depatman an ap konsevwa Standa Enèji Pwòp, asire ke 50% Elektrisite nan Eta 
New York vini nan resous enèji renouvlab nan 2030 

 
Anons la vini kòm New York ak Lidè mondyal yo kontinye ap fè diskisyon sou 

chanjman klima nan Paris 
 
Gouvènè Andrew M. Cuomo jodia te mande Depatman Sèvis Piblik Eta pou konsevwa 
epi adopte yon nouvo Standa Enèji Pwòp ki mandate ke 50 pousan nan tout elektrisite 
ke yo konsome nan New York nan 2030 soti nan sous enèji renouvlab ak pwòp. Ou ka 
wè Lèt Gouvènè a mande Depatman Sèvis Piblik la pou kòmanse jodia etablisman 
nouvo estanda la. Anons sa te fèt kòm New York ansanm avèk lidè yo nan mond lan 
reyini sou chanjman klima nan Paris semèn sa nan COP 21.  
 
“Chanjman klima se youn nan pwoblèm epòk nou an, e nou dwe aji kounye a,” te 
deklare Gouvènè Cuomo. “Kòm diskisyon yo ap kontinye nan Paris, nap pran aksyon 
reyèl, aplikab nan New York pou depoze fondasyon pou yon ekonomi enèji pwòp kap 
pwospere. Avèk youn nan objektif enèji renouvlab ki pi agresif nan nenpòt eta nan peyi 
a, nap dirije pa egzanp pou asire posibilite yon avni ki pi briyan pou jenerasyon kap vini 
yo.”  
 
Sou lidèchip Gouvènè Cuomo New York te pran aksyon fonse pou modènize sistèm 
enèji l grasa vizyon Refòme Enèji (REV). REV te depoze fondasyon pou sektè prive Eta 
pou agresivman ajoute enèji renouvlab. Kounye a, Standa Enèji Pwòp la bay pri efikas, 
efisyan, ak aplikab pou atenn objektif pou asire enèji renouvlab a bon mache pou tout 
Nouyòkè yo. Li pral lakoz nan mwens depans pou enèji renouvlab epi kreye nouvo 
opòtinite pou pwojè enèji renouvlab a gran echèl. 
 
Anplis, Gouvènè a te mande Depatman Sèvis Piblik la pou devlope yon pwosesis pou 
anpeche retrèt prematire izin enèji nikleyè ansekirite nan upstate pandan tranzisyon sa 
a. Kòm Eta New York kontinye ap ajoute agresivman resous renouvlab, li pa ka pèdi 
batay la pou redwi polisyon kabònn grasa retrèt initil eksplwatasyon an tout sekirite 
santral nikleyè nan pati nò Eta New York. Fèmti bonè izin sa yo ta lakoz nan 
ogmantasyon polisyon kabònn apati jeneratè konbistib fosil, redwi divèsite kabiran ak 

pri enstab elektriksite, ansanm avèk pèt travay ak detrès ekonomik nan kominote yo 
nan pati nò eta. Sipò pou izin nikleyè a separe epi distenk de 50 ppousan enèji 
renouvlab ki mandate a. 
 
Richard Kauffman, Prezidan Enèji ak Finans pou Eta New York, ki pral patisipe 
nan diskisyon COP 21 nan Paris, te deklare: “Anons jodia kodifye angajman New 
York pou alimante delvopman ekonomik avèk enèji pwòp epi a bon mache. Kreyasyon 
yon Standa Enèji pwòp se bon politik piblik pou anviwonman an ak ekonomi nou an. 
Sou Lidèchip Gouvènè Cuomo e nan kad plan refòme vizyon enèji li a, nou pap sèlman 
pale osijè pou pwoteje ak konsève anviwonman nou an pou jenerasyon kap vini yo– 
nap fè li chak jou.” 
 
Audrey Zibelman, Prezidan Komisyon Sèvis Piblik, te deklare: “Mwen kontan pou m 
wè angajman Gouvènè Cuomo pou chanje objektif enèji pwòp Eta an yon manda 
aplikab. Manda sa bay sètitid e li demontre angajman pou devlopman enèji renouvlab, 
sa ki anretou, ap sipòte sektè travay enèji pwòp kap grandi a. Teni kont de enpòtans 
konsiderab inisyativ sa pou reyalize objektif Plan Enèji Pwòp Eta ak inisyativ Refòme 
Vizyon Enèji Gouvènè a, nou pral kounye a kòmanse pwosesis la e map rete tann pou 
m angaje entèvenan yo kòm, ansanm nap travay pou fè nouvo Standa Enèji Pwòp 
Gouvènè a vini yon reyalite.” 
 
Pwosesis règlemantasyon pou devlope Standa Enèji Pwòp la ap gen ladan opòtinite 
patenarya piblik antye ak konplè ansanm avèk patisipasyon entèvenan yo. Lwa Eta 
egzije ke Komisyon Sèvis Piblik la pran tout etap ki rezonab yo pou reponn a objektif 
New York ki te etabli nan Plan Enèji Eta. Direktiv Gouvènè a etabli yon delè kote 
komisyon an ta dwe aji. Nouvo standa, sa ke Depatman Sèvis Piblik la ap devlope pou 
konplete Plan Refòme Vizyon Enèji Gouvènè a, prevwa pou l prezante nan Komisyon 
Sèvis Piblik la nan mwa Jen 2016. 
 
Enfòmasyon sou Refòme Vizyon Enèji a 
Refòme vizyon Enèji a (REV) se strateji Gouvènè Cuomo pou bati yon sistèm enèji pwòp, 
rezistan a bon mache pou tout Nouyòkè yo. REV ap transfòme règleman enèji New York 
avèk nouvo inisyativ nan tout eta a ak refòm nan regilasyon yo. REV pral devlope 
ekonomi enèji pwòp eta, sipòte inovasyon, asire rezistans rezo a, mobilize kapital prive, 
kreye nouvo djòb epi ogmante chwa ak disponiblite pou konsomatè enèji yo. REV mete, 
enèji pwòp ki pwodui lokalman nan sistèm enèji fondamantal New York. Sa a pwoteje 
anviwonman an epi sipòte objektif Eta pou redwi emisyon gaz greenhouse pa 40 pousan 
pandan lap jenere 50 pousan nan elektrisite l nan sous enèji renouvlab yo nan 2030. 
Inisyativ reyisi ki te deja lanse nan kad REV enkli NY-Sun, NY Green Bank, NY Prize, K-
Solar ak yon angajman pou amelyore enèji a bon mache pou kominote yo ki gen revni 
fèb. To learn more about REV, visit www.ny.gov/REV4NY and follow @REV4NY. 

